
   
 

6. december 2023 

 

Inatsisartut ingerlatsinermut maleruagassaasa § 37 imm. 1 tunngavigalugu Naalakkersuisunut ukuninnga 

apeqquteqaateqarpunga: 

 

Naalakkersuisunut apeqquteqaatit: 

 

1. Immineq pisuussutiginngisamik meerartaarsinnaannginnermut ikiorserneqarnissamut suli arnaq 

40-liisimannginnissaa piumasaqaataaniarnerluni, immineq pisuussutiginngisamik 

meerartaarsinnaannginneq paasineqarnerani arnaq 38-nik ukiukinneraluniluunniit 

inissisimasariaqarluni? 

 

a. Eqqarsaatigigaanni ullumikkut arnat 40-ut sinnerlugit ukioqartut akornanni 

meerartaartarneq naliginnaasunngorsimanera, taava ukiulersukkanik 

piumasaqaateqarneq atuutsinneqarneranut suna tunngavilersuutaava? 

 

b. Matumani immikkut akuersissummik qinnuteqartoqarsinnaaneranik Naalakkersuisut 

periarfissiiniarnerlutik?  

 

c. IVF aamma ICSI piffissami 2019-2023 ikiorsiinissamut neqerooruteqartarsimannginneq 

peqqutigalugu nunatsinni ukiulersukkamik piumasaqaasersuinermut 

qaangiuttoorsimasut eqqarsaatigalugit? 

 

2. Naalakkersuisut pineqartumut allanik paasissutissiisinnaanerlutik? 

(Inatsisartunut ilaasortaq Bjørk Lange Olsen, Demokraatit) 

 

Tunngavilersuut 

Immineq pisuussutiginngisamik meerartaarsinnaajunnaarsimasunut ikiorsiisarnissamut 

siunnersuuteqarsimanerput (IVF aamma ICSI ikiorsiineq Danmarkimi) maanna piviusunngoraluttuassammat 

Demokraatiniit nuannaarutigaarput. 2024 aallarnerfigalugu ukiumut 8,7 mio koruunit 

immikkoortinneqartalissapput. 

 

20/4-2023 Inatsisartut Ilaqutariinnut Peqqinnissamullu ataatsimiitsitaliaanut Naalakkersuisut 

akissuteqarput, immineq kissaatiginngisamik meerartaarsinnaanngitsutut ikiorserneqarniaraanni 

piumasaqaatit suut pinngitsooratit ilaasariaqarnersut ersarissarneqarluni. Imatut paasivara piumassaqaatit 

taakkua Danmarkimi IVF aamma ICSI ilumut ikiorserneqarsinnaanissamut tunngatillugu 

atuutsinneqalissasut. 

 

 

Taamaattorli ikiorsiisarnissamut tassunga kikkoqqissaat pisinnaatitaaffeqassanersut suli 

nalornissautigineqarpoq. Tamanna apeqquteqaateqarnitsigut paasisaqarfiginerussallugu neriuutigaara. 



   
 

 

Pisortaniit immineq pisuussutiginagu meerartaarsinnaanngitsunut IVF aamma ICSI ikiorsiinerit Danmarkimi 

pisartut aqqutigalugit piffissami 2019-2023 ingerlanerani aaqqissuussaanerup iluani 

inissisimatitaasimasunut, ikiuussinnaasimannginneri tunngavigalugit ilumut immikkut 

akuerisaasoqarsinnaanersoq ersarissassallugu kissaateqarpunga. 

Apeqqutit ullut qulit suliffiusut iluanni akineqareersimanissaat kissaatigaara. 


